
Ríomhphoist: dobharns@gmail.com

24ú Aibreán

Féile Náisiúnta Scoildrámaíochta
Beidh na páistí ar an stáitse in Áras na nEalaíon i Muileann gCearr Dé Máirt, an 28ú d’Aibreán ag 2:20 i.n. Fágfaidh an bus an scoil ar a 8 r.n. an mhaidin sin agus meastar go mbeidh siad ar ais thart ar a 9 i.n. Tá fáilte roimh thuismitheoirí chomh maith. Guímid gach rath orthu, agus is cuma cad a tharlóidh, táimid uilig an-bhródúil astu.
Ceachtanna snámha Rang 1 agus 2
Tá rang a haon go dtí a dó ag tosú ar cheachtanna snámha ar an Mháirt an 5ú Bealtaine. Sé cheacht a bheas ann san iomlán. An bhféadfaí na páistí tuáillí, hataí agus spéaclaí snámha a thabhairt leo. Thig spéaclaí snámha agus hataí a cheannach ar an lá chomh maith. Mairfidh na ceachtanna 45 bomaite. Beidh rang a haon agus rang a dó  ann ó 1:00 go 1:45 gach Mháirt go dtí an 9ú Meitheamh.

Beidh na ranganna snámh a dtabhairt in Óstán na Cúirte faoi stiúir na dteagascóirí snámha ansin.

Beidh costas de €42 san iomlán don seisiún 6 seachtaine. Más mian le do pháiste dul ag snámh tabhair isteach an t-airgead roimh an Luan 25ú Bealtaine. 

Seo na sonraí bainc más maith libh an t-airgead a aistriú go cuntas na scoile.

Cóineartú.
Beidh cleachtadh do Shearmanas an Chóineartaithe ar siúl do na páistí agus Cara as Críost i dTeach Pobail Cholmcille, Cnoc Fola De hAoine 1ú Bealtaine ag 6:30 i.n.
Beidh an Cóineartú ar siúl Dé Domhnaigh, an 3ú lá de Bhealtaine ag 12:30 i.n. i dTeach Pobail Cholmcille, Cnoc Fola. Mar ullmhúchán don Chóineartú, beidh faoistin ag Rang a Sé sa scoil Déardaoin an 30 Aibreán.
Comórtas Damhsa Domhanda
Comhghairdeas mór le Billy R2, Aoibhe R4 agus Kayleigh R5 a tháinig abhaile le boinn agus trófaithe i ndiaidh dóibh críochnú i measc an deichniúr is fearr sa Chomórtas Damhsa Domhanda a reáchtáladh sa Bheilg le déanaí.
Branar
Tá Branar ag teacht go Gaeltacht Thír Chonaill an t-earrach seo, nuair a bheidh an compántas amharclannaíochta aitheanta ag tabhairt ceithre léiriú dá seó Scéal Lae chuig Amharclann Ghaoth Dobhair.

Tá an seó dírithe ar pháistí ó Rang 1–4, agus is léiriú 40 bomaite
draíochtúil é ina gceanglaítear scéalaíocht bheo, ceol beo agus beochan chun iontas an ghnáthlae a cheiliúradh. Beidh rang a haon go rang a ceathair ag dul chuig an seó Dé Céadaoin, an 29ú d’Aibreán, ag 12:30 i.n.
Memory Lane
Seoladh bileog abhaile inné leis an pháiste is sine sa teaghlach le heolas faoin bealach grianghraf aonair, teaghlaigh nó ranga a ordú. Tá sonraí logála isteach ar an bhileog chun iad a ordú ar líne. Má chuirtear an t-ordú isteach roimh an 1ú Bealtaine, seachadfar na grianghraif chuig an scoil saor in aisce.
Ionad Cois Locha
Bhuaigh Maria Rose ó rang a ceathair comórtas ealaíne a d’eagraigh Ionad Cois Locha. Ba é an duais turas scoile saor in aisce chuig an ionad dá rang. Beidh rang a trí agus rang a ceathair ag dul ann Dé hAoine, an 8ú Bealtaine.
Bí Sábháilte
Is clár oideachais sábháilteachta pearsanta é Bí Sábháilte do pháistí bunscoile in Éirinn, atá deartha chun mí-úsáid leanaí agus bulaíocht a chosc agus chun scileanna riachtanacha féinchosanta a mhúineadh. Múinfear an clár seo sa scoil idir seo agus deireadh na scoilbhliana. Seolfar litir abhaile inniu maidir leis an chlár seo. 
Lá Spóirt
Beidh Lá Spóirt ar siúl Dé hAoine, an 5ú Meitheamh, ach d’fhéadfadh an dáta seo athrú fós, ag brath ar an aimsir agus ar Sheán Ó Gallchóir, a chuidíonn leis an lá a eagrú.
Scrúduithe Caighdeánach
Beidh na scrúduithe ar siúl ó Dé Luain, an 11ú Bealtaine go dtí Dé hAoine, an 22ú Bealtaine. Tá sé tábhachtach go mbeidh na páistí i láthair do na scrúduithe seo.
Turais Scoile
Beidh eolas, na dátaí agus costas na dturas scoile againn duit go luath daoibh. 
Mic léinn mhúinteoireachta ó Carolina Thuaidh.
Beidh mic léinn ó Carolina Thuaidh fá Ionad Naomh Pádraig ón 16ú go dtí an 22ú Bealtaine. Tabharfaidh na mic léinn seo cuairt ar an scoil agus glacfaidh siad páirt i gceardlanna leis na páistí chomh maith. 

Bliain scoile 2026/27.
Beidh an scoil ag athoscailt don bhliain scoile 2026/27 Dé Céadaoin, an 26ú Lúnasa. Cuirfear an féilire don bhliain scoile ar fáil do thuismitheoirí go luath. Beidh sé ar fáil ar shuíomh gréasáin na scoile chomh maith. 

image1.jpeg
©) Scoil
Phddraig
Dobhar





